
HTINGRAM MANAU
LACHYUM SHALENG  AI

Wunpawng  Amyu Sha ni dum ai Manau hpan ni hta Hting ram Manau ngu ai nga ai. Dai Hting ram Manau
hpe:
1. Shawng de hku hkau yu ai lam nnga ai raitim dai shani kaw nna, grau ngangkang ai hku, hkuhkau matut nga

sa lu na matu htingram ai shaloi  Htingram Manau dum ai.
2. Majan nhpan, ga li ga law byin nga ai kaw na, simsa mayu ai shaloi, simsa sai shaloi, htingram mayu ai, shing

n rai htingram ai shaloi htingram manau dum ai.
Ndai lachyum a kata kaw, daining 2010 ning, February 23-26 ya du hkra, Kasung Mare hta lawu na byin mayu
ai lam ni hpe myit mada ra sharawng let Htingram Manau dum ai rai nga ai.

BYIN MA YU AI LAM

1. Anhte Wunpawng Amyu hte Mungdaw sha ni mung, rawt jat galu kaba lam hta mayak manghkang, dingbai
dingna, law law hpe simsa ngwipyaw ai hku lai di mayu ai majaw Hting ram Manau dum ai.

2. Wunpawng Amyu yawng bawsang hku nna mung, lamu ga ginra masa hku nna mung, tinang manang nga lai
wa sai re, raitim dai ni na aten hta, bungli langai, yi ngam langai  hpe sha yawng  jawm gun hpai ra sai hpe
shada n’gun sharam sharat  shara  (sumrat sumra) la ra nga saga ai. Grau nna, n’gun atsam  myit  mang ai
lam  ram ai (bung pre hkrum ra ai) hku nga pra mayu ai majaw htingram manau dum ai.

3. Wunpawng Amyu sha ni gaw marai langai hte langai, buga mi hte buga mi, bawsang langai hte langai, uhpung
uhpawng langai hte langai shada n chye na hkat ai lam nga ai rai yang, chye na hkat nna, htingram sa wa
mayu ai majaw dum ai manau rai nga ai.

Matsing: Jinghpaw ga hta '' SHARAM'' ngu ai gaw shayawm na hpe tsun ai rai nna HTING RAM ngu ai gaw, SHARA
(Sumra) na hpe tsun ai Dai majaw Hting ram nga ai gaw n-gun atsam, ahkang aya yawng hpe sumrat sumra, shara sa wa
na hpe tsun ai ga nga ai.

Ninggawn Hting-ram Manau poi kaba byin tai wa na matu ndai zawn akyu hpyi ap let wu
wu di di hkyen lajang gaw sharawt hpang wa nga ma ai. Poi shabyin shatai komiti ni

kaw nna mung lang hte lang zuphpawng hpawng nna hkyen lajang bungli ni hpe tau hkrau
galaw ai lam re.

Ninggawn Hting-ram Manau Pa hta Mungdan Dawnghkawn Sharawt

2010 ning Feb. 22 ya jahpawt hkying 6:30 Am ten hta Ninggawn Hting-ram Manau
Poi a matu Naura Pa Manau Shadung hta Wunpawng Mungdan, Amyu Sha Dawnghkawn hpe
sharawt shalun ai lam galaw lai wa sai. Ndai Dawnghkawn Sharawt lamang hpe hpyen htung
lai hte hkrak sharawt ai lam chye lu ga ai.

Ninggawn Hting-ram Manau Masat Golf Shingjawng Poi

Ninggawng Htingram Manau Poi Masat Golf Shingjawng Poi hpe, 2010 ning,
February 20-21 laman Northern Star golf pa hte Pan Tsun golf pa ni kaw galaw lai
wa sai. Ndai golf shingjawng poi hta, KIO du salang ni hte M.P.Hk. kaw nna North-
ern Commander Maj. Gen Soe Win hte du salang ni,kaga golf ginsup hpung ni sa
alum ala hku hku hkau hkau rai shingjawng lai wa ai lam chye lu ga ai.

Golf shingjawng poi hta ningtawn kumhpa
shagrau jaw nga yang

Golf ginsup shingjawng lawm nga yang

Ninggawn Htingram Manau poi garai n hpang
shi ai aten kaw nna, Kasung Mare, Ninggawn Htingram
Manau Poi ginra hta shawa masha law law wa du zup
hpawngde nga masai. February shata 22 ya shani kaw
nna manam zup nhtoi ngu masat da ai hte maren, saw
shaga da ai sumtsan manam nkau mi du shang bang wa
masai.

22.2.2010 ya shana hkying 10:00 du hkra rai
yang manam gaw,
(1) Myikyina Ginwang kaw na
(2) Hpakant Ginwang kaw na
(3) Mungnyeng Ginwang kaw na
(4) Sadung Ginwang
(5) Nawnglut Ginwang
(6) Hugawng Ginwang - (n chye lu ai)
(7) Kuthkai Ginwang
(8) Manmaw Ginwang
(9) Sinpraw Ginwang Ginwang Ginjaw  de na
(10) Mandalay, Yanggon
(11) Hpunau Sam, Kadu, Kanan, Naga ni
(12) Jinghku Rawt malan wuhpuug ni
yawng marai 14000 jan du shang sai lam chye lu ga ai.

Manam ni du bang wa masai

Ningawn Htingram Manua Poi Kaba de KIO Ginjaw kaw nna
 Tingnyang up malai du shang

22.2.2010 ya shana maga, hkying manga daram hta, tinang KIO Ginjaw kaw nna, KIO Tingnyang
Up Malai , Lat Du Daju Jum Gauri Zau Seng, Wunpawng Mungdan Shanglawt Kongsi Amu
Madu Kaba Salang Kaba Lama Gum Hpan hte hpung ni, yawng marai 36, Ninggawn Htingram
Manau Poi Kaba de du shang wa ai lam chye lu ai.

Du shang wa ai Lat Du Daju Jum
Gari Zau Seng, Salang Kaba Lama
Gum Hpan hte hpung ni hpe
Ninggawn Htingram Poi Shabyin
Shatai Komiti ni hku nna hkap
hkalum la nga yang

Ninggawn Htingram Manau Poi Hkalum Lamang

22.2.2010 shana, Ninggawn Htingram Manau Poi kaba de du sa wa ai shawa masha ni hpe, Sinna Ginwang
Ginjaw kata kaw na, amyu bawsang hpan hkum htunghking hpung ni hte, yungwi shayi shadang ni yungwi
mahkawn ka manawt ni hte hkap hkalum la ma ai


